
Penilaian EIA
bukan ‘lesen’
terus projek
NR-REE

di Kenering

Ipoh: Penilaian impak alam se-
kitar (EIA) vang diperoleh bagi
projek rintis perlombongan unsur
nadir bumi bukan radioaktif (NR-
REE) di Mukim Kenering, Hulu
Perak, tidak seharusnya dijadikan
‘lesen’ meneruskan projek itu.

Penyelidik Lapangan Sahabat
Alam Malaysia (SAM), Meor Raz-
ak Meor Abdul Rahman, berkata
ia kerana banyak projek lain se-
belum ini menghasilkan impak
negatif kepada alam sekitar biar-
pun sudah memperoleh EIA.

“Sekarang, EIA sudah menja-
di seakan tiket atau lesen untuk
menghalalkan cara. Sesiapa sa-
haja boleh mengatakan mereka
buat EIA, namun persoalannya
adakah EIA itu boleh benar-be-
nar memastikan projek itu me-
matuhi syarat yang ditetapkan?

“Tidak mustahil selepas ini
banyak pihak akan guna alasan
mereka mempunyai ‘EIA" untuk
mengambil kesempatan menero-
ka kawasan sensitif, termasuk di
kawasan Taman Negara apabila
melihat kawasan sensitif sedia
ada pun boleh dilombong ‘ber-
modalkan’ EIA," katanya ketika
dihubungi semalam.

Beliau juga mendakwa pro-
jek itu seakan memperjudi nasib
alam sekitar dan kenyataan baha-
wa ia hanya akan dihentikan jika
memberi impak negatif, khusus-
nya terhadap alam sekitar, hanya
untuk ‘menyedapkan’ telinga.

“Turut mencetuskan perso-
alan, jika ternyata ia memberi
impak negatif, adakah projek itu
akan ditarik semula dan dihenti-
kan secara Keseluruhannya atau
hanya membabitkan pemberhen-
tian sementara melalui perintah
larangan menjalankan kerja.

“Penarikan semula projek
sudah tentu beri implkasi lain
babitkan pembayaran wang pam-
pasan dengan jumlah besar oleh
pihak yang berhasrat membatal-
kan perjanjian berkaitan projek
terbabit. Setahu kami, kerajaan
tidak pernah memberhentikan
atau tarik balik kelulusan projek
yang didapati memberi impak ne-
gatif terhadap alam sekeliling.

“Sebaliknya cuma memerin-
tahkan agar kerja-kerja bagi pro-
jek itu dihentikan sementara dan
dibenarkan beroperasi semula
apabila keadaan menjadi baik.
Jadi adakah kerajaan sanggup
untuk hentikan projek itu dan
bayar pampasan kepada syarikat
berkenaan jika impaknya negatif
terhadap alam?,” katanya.

Kelmarin, Menteri Besar Per-
ak, Datuk Seri Saarani Mohamad
dilaporkan berkata, cadangan
projek perlombongan NR-REE di
Mukim Kenering di Hulu Perak
tidak akan diteruskan sekiranya
projek rintis yang dijalankan me-
nemui impak negatif kepada alam
sekitar dan kesejahteraan rakyat.

